Монгол Улсын Их Хурлын 2012 оны хаврын ээлжит чуулганы 05 дугаар сарын 23-ны өдөр(Лхагва гариг)-ийн 11 цаг 20 минутад Чуулганы нэгдсэн хуралдааны танхимд эхлэв. 
Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Хуралдаанд ирвэл зохих 76 гишүүнээс нийт 67  гишүүн ирж,  88,1 хувийн ирцтэй байв. Үүнд:
 
Чөлөөтэй:  Х.Наранхүү

Өвчтэй:  С.Баяр


Тасалсан:  С.Оюун, С.Баярцогт, Д.Тэрбишдагва, Ч.Улаан, О.Чулуунбат, Д.Энхбат, Ж.Энхбаяр 

Нэг. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл /Анхны хэлэлцүүлэг/

Хэлэлцэж буй асуудалтай холбогдуулан  Байгаль орчин, аялал жуулчлалын сайдын зөвлөх Ц.Шийрэвдамба,  мөн яамны Тусгай хамгаалалттай нутгийн удирдлагын газрын дарга А.Намхай,  ахлах мэргэжилтэн Г.Энхтайван, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, референт Б.Баярмаа нар байлцав. 

Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Д.Балдан-Очир танилцуулав.

Уг асуудалтай холбогдуулан Улсын Их Хурлын гишүүдээс асуулт гараагүй.

Д.Дэмбэрэл: Тогтоолын төслийг анхны хэлэлцүүлгээр  батлах нь зүйтэй гэсэн Байнгын хорооны дэмжсэн саналыг дэмжье.

Зөвшөөрсөн
59

Татгалзсан
11

Бүгд 

70

84,3 хувийн саналаар дэмжигдлээ. 

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг баталъя. 

Зөвшөөрсөн
65

Татгалзсан
5

Бүгд 

70

92,9 хувийн саналаар тогтоол батлагдлаа.

Хоёр. Орон нутгийн Хурлын сонгуулийн тухай  хуульд нэмэлт, өөрчлөлт оруулах тухай хуулийн төсөл /Анхны хэлэлцүүлэг/

Хэлэлцэж буй асуудалтай холбогдуулан  Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт  Д.Чагнаадорж нар байлцав. 

Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.Дондог танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Н.Батбаярын асуусан асуултад  Монгол Улсын Ерөнхий сайд С.Батболд, Төрийн байгуулалтын байнгын хорооны дарга Ж.Сүхбаатар  нар хариулав.


Улсын Их Хурлын гишүүн Л.Гүндалай, Н.Ганбямба нар санал хэлэв. 


Д.Дэмбэрэл: Улсын Их Хурлын гишүүн Д.Дондог, Ж.Батсуурь, Р.Раш, Г.Баярсайхан. Х.Тэмүүжин нар санал гаргасан, Төслийн З дугаар зүйлийн 6 дахь хэсэг буюу 8 дугаар зүйлийн Орон нутгийн Хурлын ээлжит сонгуулийн санал авах өдөр нь Сонгуулийн жилийн 10 дугаар сарын эхний хагасын аль нэг Ням гаригт байна гэсэн 8.2 дахь хэсгээс бусад зүйл, хэсэг, заалтыг төслөөс хасах нь зүйтэй гэж Төрийн байгуулалтын байнгын хороо дэмжсэн саналыг дэмжье.

Зөвшөөрсөн
63

Татгалзсан
7

Бүгд 

70

90,0 хувийн саналаар дэмжигдлээ. 


Улсын Их Хурлын гишүүн Ж.Сүхбаатар хуулийн төслийг анхны хэлэлцүүлгээр батлах нь зүйтэй гэсэн горимын санал  гаргав.


Д.Дэмбэрэл: Улсын Их Хурлын гишүүн Ж.Сүхбаатарын гаргасан, Хуулийн төслийг анхны хэлэлцүүлгээр батлах нь зүйтэй гэсэн горимын саналыг дэмжье.

Зөвшөөрсөн
52

Татгалзсан
18

Бүгд 

70

74,3 хувийн саналаар дэмжигдлээ. 

Орон нутгийн Хурлийн сонгуулийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн
67

Татгалзсан
3

Бүгд 

70

95,7 хувийн саналаар батлагдлаа. 


Монгол Улсын Их Хурлын хаврын чуулганыг түр завсарлуулахтай холбогдуулан Улсын Их Хурлын дарга Д.Дэмбэрэл үг хэлэв. 


Бусад:


Улсын Их Хурлын дарга Д.Дэмбэрэл,  
Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Цөмийн энергийн тухай хуульд нэмэлт, өөрчлөлт оруулах тухай,  Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Инновацийн тухай, Монгол Улсын Засгийн газрын тухай хуульд өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай,  Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай, Шинжлэх ухаан технологийн тухай хуульд өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Хуулийн төсөл буцаах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт, өөрчлөлт оруулах тухай, Гаалийн болон Нэмэгдсэн өртгийн албан татвараас чөлөөлөх тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Газрын төлбөрийн тухай хуульд нэмэлт, өөрчлөлт оруулах тухай, Патентын тухай хуульд нэмэлт, өөрчлөлт оруулах тухай, Монгол Улсын төрөөс баримтлах соёлын бодлогыг шинэчлэн батлах тухай, Шүүхийн захиргааны тухай, Төрийн албаны тухай хуульд нэмэлт, өөрчлөлт оруулах тухай, Шүүхийн иргэдийн төлөөлөгчдийн эрх зүйн байдлын тухай, Эвлэрүүлэн зуучлалын тухай, Арбитрын тухай хуульд нэмэлт, өөрчлөлт оруулах тухай, Гэр бүлийн тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Өмгөөллийн тухай хуульд нэмэлт, өөрчлөлт оруулах тухай, Хуулийн төсөл буцаах тухай, Хууль хэрэгжүүлэх зарим арга хэмжээний тухай, Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай, Зарим газар нутгийг улсын тусгай хамгаалалтад авах тухай, Орон нутгийн Хурлын сонгуулийн тухай  хуульд нэмэлт, өөрчлөлт оруулах тухай  Монгол Улсын хууль, тогтоолуудын эцсийн найруулгыг уншиж танилцуулав. 

 
Стратегийн ач холбогдол бүхий  салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай хуулийн эцсийн найруулгатай холбогдуулан Улсын Их Хурлын гишүүн Н.Энхболд, Н.Батбаяр, Батж.Батбаяр, Э.Бат-Үүл, Л.Болд, мөн Орон нутгийн Хурлын сонгуулийн тухай  хуульд нэмэлт, өөрчлөлт оруулах тухай хуулийн төслийн эцсийн найруулгатай холбогдуулан Улсын Их Хурлын гишүүн Р.Гончигдорж  нар тус тус санал хэлэв. 


Улсын Их Хурлын гишүүд дээрх хууль,тогтоолуудын эцсийн найруулгыг сонсов.


11.50 цагт Олон улсын энхийг дэмжих ажиллагаанд оролцсон офицер, ахлагч нар Улсын Их Хурлын чуулганы үйл ажиллагаатай танилцав. 


Хуралдаан 12 цаг 20 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 




Ц.ШАРАВДОРЖ
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ: 







Д.ЦЭНДСҮРЭН

УЛСЫН ИХ ХУРЛЫН 2012 ОНЫ ХАВРЫН  ЭЭЛЖИТ ЧУУЛГАНЫ

05 ДУГААР САРЫН 23-НЫ ӨДӨР /ЛХАГВА ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Дэмбэрэл: Хаврын ээлжит  чуулганы 2012 оны 5 дугаар сарын 23-ны өдрийн нэгдсэн хуралдааны ирц хангагдсан байна.  Ийм учраас Улсын Их Хурлын 5 дугаар сарын 23-ны өдрийн нэгдсэн хуралдааныг нээснийг мэдэгдье.

Чуулганы нэгдсэн хуралдаанд хэлэлцэх асуудлыг танилцуулъя. Зарим газар нутгийг улсын тусгай хамгаалалтад авах тухай Улсын Их Хурлын тогтоолын төсөл, Засгийн газраас өргөн мэдүүлсэн, анхны хэлэлцүүлгийг хийнэ.  Орон нутгийн сонгуулийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг, Монгол Улсын Их Хурлын 2012 оны хаврын ээлжит чуулганыг түр завсарлуулах ажиллагаа байна. Бид урьд баталсан хууль, тогтоолын эцсийн найруулгыг сонсох шаардлага байгаа. 


Хууль, тогтоолын эцсийн найруулгыг сонсъё.


Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.


Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулгын талаар саналтай гишүүн байна уу?  Эцсийн найруулгыг сонслоо.


Ашигт малтмалын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.


Цөмийн энергийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. 
Саналтай гишүүн байна уу? Алга байна.  Эцсийн найруулгыг сонслоо.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Инновацийн тухай хуулийн эцийн найруулгыг сонсъё. 

Саналтай гишүүн байна уу? Алга байна.  Эцсийн найруулгыг сонслоо.

Монгол Улсын Засгийн газрын тухай хуульд өөрчлөлт оруулах тухай хуулийн эцсийн найруулгыг сонсъё. 

Саналтай гишүүн байна уу? Алга байна.  Эцсийн найруулгыг сонслоо.

Дээд боловсролын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай хуулийн  эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Шинжлэх ухаан технологийн тухай хуульд өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Захиргааны хариуцлагын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Хуулийн төсөл буцаах тухай Улсын Их Хурлын тогтоолын төслийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Гаалийн болон Нэмэгдсэн өртгийн албан татвараас чөлөөлөх тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Газрын төлбөрийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Патентын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Монгол Улсын төрөөс баримтлах соёлын бодлогыг шинэчлэн батлах тухай Улсын Их Хурлын тогтоолын эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Шүүхийн захиргааны тухай хуулийн эцсийн найруулгыг сонсъё. 

Саналтай гишүүн байна уу? Алга байна.  Эцсийн найруулгыг сонслоо.

Төрийн албаны тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Шүүхийн иргэдийн төлөөлөгчдийн эрх зүйн байдлын тухай хуулийн эцсийн найруулгыг сонсъё. 


Саналтай гишүүн байна уу? Алга байна.  Эцсийн найруулгыг сонслоо.

Эвлэрүүлэн зуучлалын тухай хуулийн эцсийн найруулгыг сонсъё. 


Саналтай гишүүн байна уу? Алга байна.  Эцсийн найруулгыг сонслоо.

Арбитрын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Гэр бүлийн тухай хуульд нэмэлт, өөрчлөлт оруулах тухай хуулийн эцсийн найруулгын сонсъё.


Саналтай гишүүн байна уу? Алга байна.  Эцсийн найруулгыг сонслоо.

Хөдөлмөрийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. 


Саналтай гишүүн байна уу? Алга байна.  Эцсийн найруулгыг сонслоо.

Өмгөөллийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Хуулийн төсөл буцаах тухай Улсын Их Хурлын тогтоолын эцсийн найруулгыг сонсъё.

Саналтай гишүүн байна уу? Алга байна.  Эцсийн найруулгыг сонслоо.

Хууль хэрэгжүүлэх зарим арга хэмжээний тухай Улсын Их Хурлын тогтоолын эцсийн найруулгыг сонсъё.


Саналтай гишүүн байна уу? Алга байна.  Эцсийн найруулгыг сонслоо.

Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн эцсийн найруулгад саналтай гишүүн байна уу? 

Энхболд дарга

Н.Энхболд:  Эцсийн хэлэлцүүлгийн үеэр гарсан саналуудыг нэгтгээд одоо энэ эцсийн найруулгын төсөлд 4.7-д бичигдсэн санал байгаа. Агуулгаараа алдагдаагүй, илүү ойлгомжтой болгох үүднээс найруулж бичсэнийг танилцуулъя гэж бодож байна.  4.7-г, стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчийн эзэмших хувь хэмжээ 49 хувиас илүү гарах бөгөөд тухайн үед оруулах хөрөнгө оруулалтын хэмжээ нь 100 тэрбум төгрөгнөөс давах тохиолдолд Засгийн газрын өргөн мэдүүлснээр Улсын Их Хурал шийдвэрлэнэ, бусад тохиолдолд зөвшөөрөл олгох асуудлыг Засгийн газар шийдвэрлэнэ гэж найруулсан юм. Дотор нь хоёр задлаад хэд хэд үзэж байгаад бид нар энэ найруулга нь илүү их ойлгомжтой юм болов уу гэж бодоод ийм байдлаар томъёолсон юм. 
49 байж байгаад түүнээс дээш гарч байгаа бөгөөд  хөрөнгө оруулалт нь 100 тэрбумаас давж байгаа тохиолдолд Улсын Их Хурлын өргөн мэдүүлснээр Засгийн газар. Бусад тохиолдолд нь 49-өөс давсан ч гэсэн 100 тэрбумд хүрэхгүй бол Засгийн газар өөрөө зөвшөөрөх эсэхээ шийдэж байх ийм л санаа байгаа шүү дээ. Дээр нь бас нэг санаа нэмсэн. Хөрөнгө оруулагчийн хувь хэмжээ гэж гадаадын хөрөнгө оруулагчийн хувь хэмжээ гэсэн газрууд байгаа, үүнийг эзэмшигч гэсэн үгтэй нь хамт явах ёстой гэсэн санал Нямдорж сайд ирүүлсэн байсан, түүнийг бид бас тусгасан байгаа. Агуулгын, зарчмын өөрчлөлт байхгүй, цэвэр найруулгын юм.

Э.Бат-Үүл: Хоёрдугаар хэлэлцүүлэг дээр анхааралтай харах болов уу гээд анхны хэлэлцүүлгийн үед хэлсэн санал ерөөсөө тусгагдаагүй байна. Энэ хууль өөрөө тусгагдаагүй байдлаас болоод утгагүй болгочихоод байна. Жишээ нь 4.2 дээр гадаадын  хөрөнгө оруулагч, түүнтэй нэгдмэл сонирхолтой этгээд Монгол Улсын Засгийн газраас зөвшөөрөл авна гэсэн байгаа юм. Гэтэл энэ нь юу гэсэн үг вэ гэхээр, Хөрөнгийн бирж  дээр хувьцаа худалдан авч байгаа этгээд болон бүлэг этгээдийг гадаадын хөрөнгө оруулагч гэж ярина шүү дээ. Хөрөнгөө гаргаж байгаа, хувьцаа худалдаж авч байгаа улс чинь хөрөнгө оруулагч нь. Тэр хөрөнгө оруулагчийн төлөөлж байгаа хуулийн этгээд нь  компаниуд. Одоо өөрөөр хэлбэл Нью-Йоркийн хөрөнгийн бирж дээр байж байгаа хөрөнгө оруулагч нар Монгол Улсын Засгийн газраас зөвшөөрөл авах тухай ярьж байгаа юм шиг ийм хуулийн заалт болчихсон байгаа юм.  
Хуулийн этгээд компаний тухай ярьж байгаа болохоос биш, хувьцаа худалдан авагчийн тухай яриагүй. Үүнийг нэгдүгээр хэлэлцүүлэг дээр зориуд анхааруулсан, хоёрдугаар хэлэлцүүлэг дээрээ яриарай. Наадах чинь  Хөрөнгө оруулагч гэдэг чинь хувьцаа худалдан авагч. Хувьцаа худалдан авагч нь Засгийн газраас зөвшөөрөл авах тухай ярьчихаад байна шүү дээ, наана чинь.  Тэгээд бүр зориуд хэлсэн. Энэ томъёогоо анхаараач ээ. Хуулийн этгээдийн тухай, одоо компани, хуулийн этгээд гэж ярьж байгаа юмны тухай яриад байгаа юм уу? тэр хувьцаа худалдаж авч байгаа үйл ажиллагаа, операцийг яриад байгаа юм уу? тийм операцийн зөвшөөрөл яриад байгаа юм уу гэж анхааруулсан шүү дээ, тэгсэн энэ тэр чигээрээ яваад ороод ирсэн байна.  Үүгээр ямар нэгэн асуудал үүсгээд, олон улсын арбитрж ч юм уу? хаана ч очиход, энэ заалтыг ойлгохгүй байна л гэнэ. Хөрөнгийн бирж дээр хувьцаа худалдаж авч байгаа үйл ажиллагааны тухай ярьсан юм уу? та нар, хувьцаа худалдан авахдаа хөрөнгөө хувьцаа худалдан авагч нар нь Монгол Улсын Засгийн газраас зөвшөөрөл авна гэж ярьсан юмуу? Өөр юу ярьсан юм бэ гэж асуугаад байна шүү дээ.
Н.Энхболд: нэгдүгээрт, Бат-Үүл гишүүний ярьж байгаа асуудал, бид нар өнөөдөр зөвхөн эцсийн найруулгын тухай ярьж байна. Тийм учраас тэр тухай юмнууд байхгүй. Хоёрдугаар хэлэлцүүлгийн үеэр таны наад асуудлыг ер нь бараг үндсэнд нь наадахыг чинь тойрч бид нар ярьсан. Шаардлага гарвал Гончигдорж гишүүн нэмж хариулаарай. Энд 5  нөхцөл, болзлууд байгаа юм.  6.1.2 гэсэн заалт байгаа юм. Жишээ нь ганц хувь хүн хувьцаа эзэмшихээр  хөрөнгийн биржээс очоод хувьцаа худалдаж авлаа гэхэд нэг хүн авахад дараах нөхцөл байдлууд үүсэхгүй гэж бодож байгаа юм. Энэ нь юу вэ гэхээр стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гүйцэтгэх удирдлагын байгууллагыг дангаараа, хамтын гүйцэтгэх удирдах бүрэлдэхүүний олонхийг томилох болон төлөөлөн удирдах зөвлөлийн бүрэлдэхүүнийг аливаа нөхцөлгүйгээр  сонгох эрхтэй болох асуудал тэнд үүсэхгүй. Нэг хүн хувьцаа очиж авч байхад. 
Хоёрдугаарт, стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн удирдлагын шийдвэрт хориг тавих боломжтой болох хэлцлийн хэмжээнд энэ асуудал яригдахгүй гэж бодож байгаа. 

Гуравдугаарт, стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн удирдлагын чиг үүргийг хэрэгжүүлэх, шийдвэрийг тодорхойлох, тэдгээрийн аж ахуйн үйл ажиллагааг хэрэгжүүлэх аливаа эрх олгох хэлцэл энд яригдахгүй, тэр хүнтэй холбогдож үүсэхгүй. Олон улсын болон Монгол Улсын уул уурхайн түүхий эд бүтээгдэхүүний зах зээлийн арилжаанд худалдан авагчийн болон борлуулагчийн монополь тогтоож болзошгүй асуудал тэнд үүсэхгүй гэж бодож байгаа юм.

Уул уурхайн, экспортын бүтээгдэхүүний зах зээл, үнийн түвшинд шууд болон шууд бусаар нөлөөлж болзошгүй зүйлүүд гарахгүй байх гэж бодсон. Тэгээд бид нар уг нь янз бүрийн байдлаар жишээ нь яг хажууд чинь сууж Батбаяр гишүүн ч гэсэн энэ талаар маш их ярьсан. Тэгээд ярьж байгаад нэг хүн  очоод хувьцаа худалдаж авлаа гэж бодоход ийм нөхцөл байдлууд үүсэхгүй юмаа. Тэгэхээр энэ хуульд тэр хүний үйлдэл хамрагдахгүй гэсэн утгаар ойлгож хийе гээд явсан юм. Ер нь бол эцсийн найруулгын тухай асуудал биш.

Д.Дэмбэрэл: Баярлалаа. Энэ Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах хууль жил гаруй яригдаж байгаа. Тэгэхдээ энэ дээр эцсийн найруулга явж байна. Хэрэв энэ дээр үнэхээр эргэлзээтэй, алдаатай зүйл байна гэвэл гишүүд дахиад тэр хэсгийг нь засах тийм боломж гишүүдэд байгаа л даа, дахиж өргөн барьж байгаад. Одоо эцсийн хэлэлцүүлэгт явж байгаа. Энхболд даргын саяны хэлээд байгаа томъёолол дээр санал байна уу? 

Улсын Их Хурлын чуулганы үйл ажиллагаатай Олон улсын энхийг дэмжих ажиллагаанд оролцож байгаа офицер, ахлагч нар танилцаж байна. Офицер, ахлагч нарт ажлын амжилт хүсэн ерөөе. /Алга ташив/.

Н.Батбаяр: Энэ хуулийн эцсийн найруулга дээр ганцхан асуудал байна. 4.7 дээр сая Энхболд гишүүн хэлсэн. Тэнд тухайн үед гэдэг үг байгаагүй. Эцсийн хэлэлцүүлгийг хийх үед. Тийм учраас тухайн үед гэдэг үг байх ёсгүй юм. 

Н.Энхболд: Зориуд протокол үзсэн юмаа, Батбаяр гишүүн ээ. Тэгээд яг Их Хурал дээр хамгийн сүүлд би эхлээд тайлбарлахдаа ийм утгаар гэж тайлбарлаад, хамгийн сүүлд Болд гишүүн яг ийм үгтэйгээр ингэж ойлгогдлоо шүү гэж хэлээд, хэлэлцээд батлагдаад явсан байдаг юм. Протокол нь байж байгаа. Түүний дагуу л хийсэн юм. 

Н.Батбаяр: Хууль баталж байх үед Байнгын хорооноос орж ирсэн зарчмын зөрүүтэй саналаар санал хураадаг. Тэгээд түүнийг дэмжих үү? эс дэмжих үү гэдэг  шийдвэр гардаг. Түүнээс биш хажуунаас нь хүн үг хэлсэн гэдгээр явдаггүй. Анхны хэлэлцүүлэг хийж байх үед үг хэлсэн хүмүүсийг хоёрдугаар хэлэлцүүлэг дээр үүнийг авч үзээрэй гэж хэлдэг. Эцсийн хэлэлцүүлэг явсны дараагаар тийм үг, үсэг өөрчлөх асуудал байдаггүй. Тийм учраас тухайн үед гэдэг үг эцсийн хэлэлцүүлгээр батлах үед байгаагүй учраас редакциар энэ орж болохгүй.

Батж.Батбаяр: Энэ хэлэлцүүлгүүд дээр анхааруулж байсан, олон удаа хэлж байсан. Тэгээд энэ хууль гарч байна. энэ хуулийг их яарч хийсэн, их дутуу, дулимаг тийм л хууль гэж үзэж байгаа, ний нуугүй хэлэхэд. Энэ дээр тодорхойгүй зүйл маш олон бий. Тухайлбал энэ Хөрөнгийн бирж дээр арилжаалагдаж байгаа хувьцааны асуудлыг энд ерөөсөө ярихгүй байгаа юм.  Олон Улсын зах зээлд арилжаалагдаж байгаа хувьцааг Монголын хууль тогтоомжоор хориглож болох юм уу? үгүй юу гэдгийг л би асуугаад байгаа шүү дээ, нэгдүгээрт. Сая Бат-Үүл гишүүний асуусан, Энхболд даргын хариулж байгаа хоёр зүйлээс тодруулаад асуухад ерөөсөө энэ  гадаад, дотоодын хөрөнгийн биржээр  арилжаалагдаж байгаа хувьцаанд энэ хууль үйлчлэхгүй юм байна гэж ингэж би ойлголоо шүү, нэгдүгээрт.
Хоёрдугаарт, энэ хуулинаас болоод Монголын хувьцаануудын үнэ байхгүй болсон, хэд дахин унасан.  Хөрөнгө оруулалтууд нь зогссон шүү. Энэ бол сонгуульд зориулж хийсэн, популизм хийсэн ийм л хууль болсон гэдгийг би энд хэлмээр байна. 

Д.Дэмбэрэл: Гишүүд ээ, хөрөнгийн биржийн арилжаа гээд дутуу дулимаг юм байж болно, тэгвэл дараа нь нөхөж болно шүү дээ. Энэ хуулийг бид нар жил гаруй хэлэлцэж байгаа хууль шүү. Саяхан оруулж ирж байгаа ч юм биш, их удаж байгаа хууль.  

Батжаргалын Батбаяр гишүүний хэлж байгаа бол эцсийн найруулгад хамаарахгүй байна.

Л.Болд: Түрүүний асуудал дээр тайлбар өгөх гээд байна л даа. Би Тамгын газраас асууж байгаад тухайн үед 100 тэрбум гэдэг орсон. Энэ бол хэлэлцэгдээгүй хажуугийн санал гэж буруу ойлгогдчих вий. Тийм учраас протоколд зориуд үлдээж байна. Энэ хийгдсэн найруулга зөв. Энэ дээр бид нэг зүйлийг анхаарах хэрэгтэй. 68 хувийн татвар байхдаа Их Хурал зэс гэж байснаа гэнэтхэн алт гэж оруулаад, өнөөдөр Монгол Улсад алтны үйлдвэрлэл хэдийгээр хэвээрээ байгаа боловч албан ёсных нь байхгүй болсон. Бүх алтууд хууль бусаар гардаг болсон. Өөрөөр хэлбэл нуухаа авах гэж байгаад нүдээ сохолно гэдэг болно шүү. Өнөөдөр бид энэ хуулийг их олон талаас нь сайн бодох хэрэгтэй. Яагаад гэвэл тодорхой хөрөнгө оруулалт дээр хяналт, зөвшөөрлийн системийг бий болгохдоо ерөөсөө Монгол Улсад хэрэгтэй гадаадын хөрөнгө оруулалтыг байхгүй болгоод зөвхөн нэг улс юм уу? эсхүл хөрш улсуудын хөрөнгө оруулалтыг үлдээх ийм хууль болох тийшээ явчих вий гэдгийг бид байнга бодож байх ёстой. Яагаад гэвэл энэ бол өөрөө Монгол Улсын хувьд гадаадын хөрөнгө оруулалтын хувьд үнэхээр байнга бодох асуудал гэдгийг анхааруулмаар байна.

Д.Дэмбэрэл: Баярлалаа. 4.7-г, стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчийн эзэмших хувь хэмжээ 49 хувиас илүү гарах бөгөөд тухайн үед оруулах хөрөнгө оруулалтын хэмжээ нь  100 тэрбум төгрөгнөөс давах тохиолдолд Засгийн газрын өргөн мэдүүлснээр Улсын Их Хурал шийдвэрлэнэ. Бусад тохиолдолд зөвшөөрөл олгох асуудлыг Засгийн газар шийдвэрлэнэ гэсэн найруулга орж байна. Энэ найруулгаар авлаа.

Ажлын хэсгийн гишүүд болон энд анхаарал тавьсан гишүүд ийм найруулгаар оруулъя гэсэн санал хэллээ. Үүнийг авлаа.

Энэ хуулийн эцсийн найруулгыг сонслоо. Баярлалаа.

Нэг. Зарим газар нутгийг улсын тусгай хамгаалалтад авах тухай Улсын Их Хурлын тогтоолын төсөл /Анхны хэлэлцүүлэг/

Байнгын хорооны санал, дүгнэлтийг Улсын Их Хурлын гишүүн Балдан-Очир танилцуулна. 

Д.Балдан-Очир: Улсын Их Хурлын дарга, эрхэм гишүүд ээ.
Монгол Улсын Засгийн газраас Улсын Их Хуралд өргөн мэдүүлсэн "Зарим газар нутгийг улсын хамгаалалтад авах тухай" Улсын Их Хурлын тогтоолын төслийн хэлэлцэх эсэх тухай асуудлыг 2012 оны 5 дугаар сарын 22-ны өдрийн Улсын Их Хурлын чуулганы нэгдсэн хуралдаанаар хийж анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.
Төслийг Байнгын хорооны хуралдаанаар хэлэлцүүлэх үеэр Улсын Их Хурлын гишүүн Г.Баярсайхан тогтоолын төслийг анхны хэлэлцүүлгээр нь батлая гэсэн горимын санал гаргасныг хуралдаанд оролцсон гишүүд санал нэгтэй дэмжсэн болно.
Улсын Их Хурлын эрхэм гишүүд ээ,
"Зарим газар нутгийг улсын тусгай хамгаалалтад авах тухай" Улсын Их Хурлын тогтоолын төслийн анхны хэлэлцүүлэг хийсэн талаарх Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн, тогтоолын төслийг баталж өгөхийг хүсье.
Анхаарал тавьсанд баярлалаа.
 
Д.Дэмбэрэл: Балдан-Очир  гишүүнд баярлалаа. 

Асуух асуулт байна уу? Алга байна.

Байнгын хорооны саналаар анхны хэлэлцүүлгээр батлах нь зүйтэй гэсэн саналыг дэмжье.

70 гишүүн санал хураалтад оролцож, 59 гишүүн зөвшөөрч, 84,3 хувийн саналаар анхны хэлэлцүүлгээр баталъя гэсэн санал өгч байна.

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг баталъя. 

 70 гишүүн санал хураалтад оролцож, 65 гишүүн зөвшөөрч, 92,9 хувийн саналаар тогтоол батлагдлаа.
Энэ тогтоолын талаар эцсийн найруулгад саналтай гишүүн байна уу? 

Алга байна. Эцсийн найруулгыг сонслоо.

Хоёр. Орон нутгийн Хурлын сонгуулийн тухай  хуульд нэмэлт, өөрчлөлт оруулах тухай хуулийн төсөл /Анхны хэлэлцүүлэг/

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Дондог танилцуулна. Дондог гишүүнийг урьж байна.

Д.Дондог: Улсын Их Хурлын дарга, эрхэм гишүүд ээ,

Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурлын 2011 оны 12 дугаар сарын 09, 2012 оны 02 дүгээр сарын 14-ний өдрийн нэгдсэн хуралдаанаар тус тус хэлэлцэхээр шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хороо 2012 оны 05 дугаар сарын 23-ны өдрийн хуралдаанаараа хуулийн төслийг анхны хэлэлцүүлэгт бэлтгэх асуудлыг хэлэлцээд дараахь санал, дүгнэлтийг чуулганы нэгдсэн хуралдаанд танилцуулж байна.

Монгол Улсын Их Хурлын тухай хуулийн 21 дүгээр зүйлийн 21.5. дахь хэсэг, Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.5.-д заасныг тус тус баримтлан Төрийн байгуулалтын хорооны 2011 оны 12 дугаар сарын 13-ний өдрийн 15 дугаар тогтоолоор Улсын Их Хурлын гишүүн Д.Дондог, Ж.Батсуурь, Г.Баярсайхан, Р.Раш, Х.Тэмүүжин нарын бүрэлдэхүүнтэй Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслүүдийг Байнгын хорооны болон нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл бэлтгэх үүрэг бүхий ажлын хэсэг байгуулж ажиллуулсан байна. Энэ хугацаанд Ажлын хэсэг дээр нэрлэсэн төслүүдийг нэгтгэх, төслийн зөрүүтэй заалтын саналыг томьёолох зэргээр бэлтгэл хангаж ажиллажээ.

Байнгын хорооны хуралдаан дээр нэгтгэсэн төслийн "Орон нутгийн Хурлын ээлжит сонгуулийн санал авах өдөр нь сонгуулийн жилийн аравдугаар сарын эхний хагасын аль нэг ням гариг байна." гэсэн заалтаас бусад зүйл, хэсэг, заалтыг төслөөс хасах саналыг Улсын Их Хурлын гишүүдээс гаргасныг Байнгын хорооноос дэмжлээ.

Хуулийн төсөлтэй холбогдуулж Байнгын хорооноос дэмжсэн зарчмын зөрүүтэй саналын томьёоллыг эрхэм гишүүдэд хүргэсэн.

            Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг чуулганы нэгдсэн хуралдаанаар хийхийг Байнгын хорооны хуралдаанд оролцсон гишүүдийн олонхи дэмжлээ.

            Улсын Их Хурлын эрхэм гишүүд ээ,

            Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.


Д.Дэмбэрэл: Дондог гишүүнд баярлалаа. Энэ бол ганцхан асуудлыг оруулж байгаа юм байна. Асуулт байна уу?  

Л.Гүндалай: Орон нутгийн сонгуульд яаралтай өөрчлөлт оруулах шаардлагатай гэдгийг манай бүх гишүүд ойлгож байгаа. Сонгуулиа хамгийн шударга, зөв явуулах нь энэ ардчиллын хамгийн үнэт зүйлийн нэг гэдгийг бүгд мэдэж байгаа байх. Өнөөдрийн болтол  сонгууль дандаа луйвар булхайтай болдог гэдэг яриа гардаг. Үүнд нэгмөсөн энэ Их Хурал үүргээ хэдийгээр гүйцээгээд өнөөдөр бараг сүүлчийнхээ хуралдаанаа хийж байгаагийн хувьд  ажлаа зохион байгуулж, ажлаа хийж, энэ хуулийг яаралтай түргэн баталж өгмөөр байгаа юм. Үнэхээр Улсын Их Хурлын Сонгуулийн хуулийг өөрчилье гэж бид нар 4 жил ярьсан. Явж, явж өөрчилсөн болсон. Гэтэл Үндсэн хуулийн цэц дээр очоод Их Хурлын гишүүдийн зарим нь, зарим улс төрийн хүчин өөрсдөө захиалга өгөөд Их Хурлын хуульд өөрсдөө хийсэн энэ өөрчлөлтүүдээ Үндсэн хуулийн цэцээр унагаалгасан байх юм. Тэгээд дараа нь Орон нутгийн сонгууль,  Их Хурлын сонгууль хамт явна гэсэн энэ хуулийн заалт одоогоос 4 жил илүүгийн өмнө хэлэлцэн батлагдсан байхад үүнийгээ хамт явуулах асуудлыг  хийхгүй явсаар байгаад үүнийгээ унагаагаад тэгээд  сүүлд нь нэгэнт хууль батлагдсан болохоор яая гэхэв, Нийслэлийн иргэдийн Хурлыг хамт явуулъя гэдэг ийм шийдвэр гаргаад, ингээд нэг ёсондоо  Их Хурлын сонгууль, Орон нутгийн сонгууль хоёр хамт явж байгаа ч юм  шиг, үгүй ч юм шиг ийм болгож тавьсан.  Одоо ирэх 10 сард орон нутгийн сонгууль болно. Энэ сонгуульд бас элдэв луйвар, булхай янз бүрийн зүйлүүд нь хэвээрээ байдаг ийм хуулиар явчих гээд байгаа учраас энэ хуулийг яаралтай өөрчлөх цаг нь болсон. Явж явж өнөөдөр бид хамгийн сүүлчийн 2008 онд бүрэлдсэн Улсын Их Хурлын чуулганаар уг асуудлыг яаруу, түргэн авч хэлэлцэх ёстой юм байна. 


Би гишүүдийг энэ асуудал дээр онцгой анхаарч, энэ хуулийг яаралтай, түргэн батлах, аль болохоор луйвар булхайгүй, ард түмний өгч байгаа санал яг л тэгж тусгагддаг байх ийм хуулийн төслүүдийг өөрчлөлтүүдийг хийх ёстой гэдгийг гишүүддээ анхааруулж хэлмээр байна. Хэрвээ бид нар сонгуулиа луйвар, булхайгүй хийж чадахгүй бол дараа, дараагийн үр дагавар нь их байдаг. Тэр 7 сарын 1-ний үйл явдал болдог, хүний амь эрсэддэг,  эрүүл мэндээрээ хохирдог, олон хүн баривчлагддаг, тэгээд луйвар  булхайтай гарсан тэр улс төрийн хүчин байнга та нар луйвраар гарсан, та нар жинхэнэ ард иргэдийн саналыг авч гараагүй гэдэг ийм зүйл яригддаг. Монгол Улс өөрөө ардчиллаараа Азид тэргүүлэх ийм хөгжилтэй улс гэж бид нар ярьдаг. Сонгуулиа будилаан  луйваргүй хийж чадахгүй байгаа бол бид ингэж гайхуулах эрхгүй юм. Тийм учраас Монгол Улсын цаашдын хөгжил, Монгол Улсын ардчиллын хөгжил, цааш цаадын Их Хурал, Засгийн газар бүрэлдэн бий болж ажлаа  үр дүнтэй явуулахад нь  бүхий л шатны сонгуулиуд шударга явагдаж, үр дүн нь үнэн зөвөөрөө гарах нь чухал юм гэж хэлмээр байна. 

Д.Дэмбэрэл: Баярлалаа. Н.Батбаяр


Н.Батбаяр: Энэ Орон нутгийн сонгуулийн хуульд хэд хэдэн төсөл гарч ирсэн. Өнөөдөр ажлын хэсгээр яриад, Байнгын хороогоор ярьсан асуудал Лүндээжанцан, Энхболд гишүүдийн өргөн барьсан хуультай холбогдуулж ярьж байгаа юм. Түүнээс гадна бидний нэр бүхий Улсын Их Хурлын 48 гишүүний өргөн барьсан хуулийн төслийн хэлэлцүүлгийг Байнгын хороогоор болон чуулганаар хэлэлцүүлэлгүйгээр  Их Хурал завсарлаж байгаад туйлын харамсаж байгаагаа илэрхийлье.


Улсын Их Хурлын нэр бүхий 48 гишүүн нь хууль өргөн бариад Монгол Улсад намаар талцадгийг нь болиулъя. Орон  нутгийн сонгуульд нам нэр дэвшүүлдгийг нь болиулъя, иргэд өөрөө өөрсдийгөө дэвшүүлээд, Орон нутгийн засаг, захиргаа жинхэнэ нутгийн өөрөө удирдах ёс гэсэн тэр харьцаанд нь оруулъя гэсэн саналыг Улсын Их Хурлын 48 гишүүн буюу нийт гишүүдийн гуравны хоёр нь санал гаргаад байхад Их Хурлын удирдлага, Байнгын хорооны удирдлага, намуудын удирдлага гацаасаар байгаад энэ хуулийг гаргалгүйгээр  энэ чуулган өндөрлөх гэж байгаад харамсаж байгаагаа илэрхийлэхийг хүсч байна.


Ер нь цаашдаа үүнтэй холбогдуулаад Дэгийн тухай хуульд аливаа хуулиудыг өргөн барьсан дэс дарааллаар нь хэлэлцэж, дэмжвэл хууль болгож гаргадаг, дэмжихгүй бол больдог байхгүй бол хэлэлцэхгүй байсаар байгаад хойш нь тавьдаг энэ зарчмыг өөрчлөх цаг нь болжээ гэдгийг энэ хууль илэрхийлж байна гэдэг санааг хэлэх гэсэн юм, нэгдүгээрт.


Хоёрдугаарт, өнөөдөр уг нь энэ асуудалтай холбогдуулаад бас өөр нэг хууль хэлэлцэгдэх ёстой байсан, Байнгын хороогоор. Тэр нь Их Хурлын тухай хууль, Дэгийн тухай хуульд оруулж ирж байгаа намын бүлгүүдийн завсарлага авах тухай асуудал байгаа юм. Хэлэлцэх эсэх нь шийдэгдсэн, анхны хэлэлцүүлэг явчихсан, эцсийн хэлэлцүүлэг явах ёстой байтал Байнгын хороо энэ асуудлыг хэлэлцсэнгүй, би эндээс асууя. Би энэ хуулийг хоёр удаа өргөн барьж байна.  2008 оны сонгуулийн өмнө 4 сард бас хэлэлцүүлэх гээд чадаагүй, түүнээс хойг 4 жил оролдоод чадсангүй. Одоо яагаад энэ намын бүлэг завсарлага авдаг асуудлыг хэлэлцүүлэхгүй байгаа юм бэ гэдгийг Ардын намын бүлгээс асуух гэсэн юм. Яагаад та нар энэ саналаас татгалзаад байгаа юм бэ? яагаад Монголын төрийн үйл ажиллагааг гацалтгүй, Монгол төрийн эрх ашгийн төлөө явдаг байсан тогтолцоог эсэргүүцээд байгаа юм бэ? яахаараа заавал ч үгүй төрийн үйл ажиллагааг аль нэг намын бүлэг нь тасалдуулж байдаг тэр тогтолцоог дэмжээд байгаа юм бэ гэдгийг асуух гэж байгаа юм. Энэ хуулийг одоо ингээд чуулган завсарлангуутаа шууд Байнгын хороог хуралдуулаад шийдчихэж болохгүй юу? Монгол Ардын намынхан. Намын дарга Батболд оо, та энэ асуудлыг юу гэж үзэж байна вэ?  Хэрвээ энэ асуудлыг шийдчихвэл Монголын төр өөрийнхөө асуудлыг  бүрэн дүүрэн шийдээд явах тэр орчин бүрдэх юм. Тэгэхгүй болохоор үүнээс болоод намын бүлгүүд завсарлага авлаа гэхэд аль ч асуудлыг  шийдэхгүй гацаадаг ийм тогтолцоо бүрдчихээд Монгол Улсад  10 гаруй жил болж байна. Үүнийг хэзээ засах вэ? дахиад ингээд яваад байх юм уу?  ийм л асуудал байна. Энэ дээр хариулт авахыг би хүсч байна. Бүлгийн дарга Энхтүвшин, намын дарга Батболд нараас хариулт авахыг хүсч байна. Мөн Байнгын хорооны дарга Сүхбаатараас хариулт авахыг хүсч байна. Баярлалаа. 


Д.Дэмбэрэл: Баярлалаа.Сүхбаатар

Ж.Сүхбаатар: Гишүүддээ энэ өдрийн мэндийг хүргэе. Батбаяр гишүүний асуултад хариулъя. Манай Батбаяр гишүүн бол олон сайхан санаачлага гаргаж Төрийн байгуулалтын байнгын хороо гаргасан саналын бараг 90 гаруй хувийг нь байнга дэмжиж явсан. Сая Орон нутгийн сонгуулийн хуультай холбоотой асуудал дээр ярьж байна. Өөрийнхөө дэвшүүлж тавьсан хуулийнхаа хүрээнд бид санал нэгдэж байсан. Гэхдээ энэ хуультай нь холбогдуулж бид хэлэлцүүлэг хийх гэж бараг 2 сар хүлээлээ. Тэгэхээр Улсын Их Хурал гэдэг бол нэг гишүүнээс юм уу? хоёр, гурван гишүүнээс хамаарахгүй байгаа юм. Тэдэндээ бас энэ эрх нь байдаг, дэмжихгүй байх. Энэ асуудлыг зөв зүйтэй ойлгож байгаа байх. Орон нутгийн сонгуулийн хуулийг иж бүрнээр нь авч үзэх байсан. Энэ хугацаа алдсаар байгаад зөвхөн одоо сонгуулийн жилийн 10 дугаар сарын эхний хагасын аль нэг ням гариг байна гэдэг хугацаагаа яаралтай товлож, хуульдаа зааж өгөхгүй бол болохгүй байдал үүссэн учраас энэ асуудлыг ингээд шийдэж байгаа юм.


Гуравдугаарт, завсарлагатай холбоотой асуудал яригдаж байна. Таны хэлдэг үнэн л дээ. Таньтай би адилхан байр суурьтай байсан, Байнгын хорооны даргын хувьд ч тэр, сүүлийн үед таньтай адилхан энэ асуудлыг тавьж байсан. 4 жил завсарлага гэдгээр манай аль нэг намын бүлэг ингээд зогсоодог ийм л байсан. Түүнийг та бүхэн ойлгосон нь сайн байна. Таны ярьж байгаа энэ асуудлыг өнөөдрийн хувьд  үнэхээр хэлэлцүүлгийн нөхцөл боломж сүүлийн хэдэн өдрүүдэд бүрдсэнгүй. Би Байнгын хорооны даргын хувьд хүчлээд би ингэх ёстой гээд шийдэх боломж надад байхгүй. Би Хуралдаан зохион байгуулах үүрэгтэй, хуралдаанаа зохион байгуулсан, асуудал шийдэгдэлгүй, хэлэлцэгдэх боломж нь хязгаарлагдсан, ийм үед чуулган завсарлах байдал үүсч байна. 


Д.Дэмбэрэл: Ерөнхий сайд

С.Батболд: Батбаяр гишүүний асуултад хариулъя.  Уг нь их зөв асуудал өнөөдөр тавилаа. Би Батбаяр гишүүнтэй  санал нэг байгаа юм. Гэхдээ Монголчууд бид нар ярьдаг, ниргэсэн  хойно нь хашгирав гэж. 4 жилийн өмнө энэ парламент байгуулагдаад, 4 жил завсарлага авч, төрийн ажлыг олон асуудлаар саатуулж завсарлага авсан намын нөхдүүд маань, Батбаяр гишүүн маань үүнийг тавьж байгаад би харамсч байна. 4 жилийн өмнө тавихгүй яасан юм бэ? чуулганы энэ 4 жил завсарлага авчихаад, ниргэсэн хойно нь хашгирах хэрэггүй ээ. Дараагийн парламент эхлэхээр эхэн дээр нь энэ асуудлыг тавина шүү, бүгдээрээ.

Д.Дэмбэрэл: Ганбямба гишүүн

Н.Ганбямба: Баярлалаа. Сүүлийн асуудлаас эхлэхэд, саяны тэр бүлэг завсарлага авахуулахгүй байхаар энэ хэлэлцэгдэж байгаа юман дээр Байнгын хороо дэмжээгүй гээд Батбаяр гишүүн хэллээ шүү дээ. Дэмжээгүй байсан ч Их Хурал дээр оруулж ирээд дэмжээгүйгий нь  унагачихаж болно шүү дээ. Энэ уг нь зайлшгүй хэлэлцэх ёстой асуудал мөн шүү. Энэ бүлэг завсарлага авдгаас болж бид хичнээн олон асуудлаа хойшлууллаа. Маш олон асуудал саатсан шүү дээ. Тэгэхээр үүнийг сэжүүр гараад ирсэн дээр барьж аваад, хурдхан хуульдаа хийж авахгүй бол дараа дараа энэ заалт байх юм бол төрийн ажилд ихээхэн саад болох байх. Тэгээд Байнгын хороо дэмжээгүй бол дэмжээгүй гэдэг дээр нь  конопоо дарахгүйгээр үүнийг шийдчихэж болно шүү дээ. Тэр нь яагаад орж ирээгүй гарсан юм бол, эсхүл өөр шалтгаан байсан юм уу? ирц гээд янз янзын юм дуулдах шиг болох юм.


Хоёрдугаарт нь, өнөөдрийн одоо энэ хэлэлцэж байгаа Орон нутгийн сонгуулийн хуулийн өөрчлөлт бол  хугацааг нь салгаж бид нар батлах гэж байна. Нутгийн удирдлага гэдэг ийм цогц асуудлаа бид нар салгаад, жаахан дэг эвдээд явж байгаа нь үнэн. Тийм учраас цаашдаа бид нарын барих юм бол Нутгийн удирдлага тэр асуудал цаашдаа Үндсэн хуулийнхаа концепциор явах ёстой шүү. Хэзээ нэгэн цагт  Нутгийн удирдлагын энэ сонгууль бол нэгдэж явна. Энэ жилийн хувьд ингэж салж явж байгаа боловч Нутгийн удирдлага гэдэг Үндсэн хуулийн энэ заалтыг өөрчилж болохгүй. Энэ бол цогцоороо цаашдаа  нутгийн удирдлагаараа явна. Харин бүр үүнийг өөрөө удирдах ёсны зарчимд ойртуулахын тулд бидний хэсэг гишүүд тэр намын гишүүнчлэлгүй болохоор  асуудлыг өргөн бариад харамсалтай нь энэ хууль маань хэлэлцэгдээгүй тухай сая хөндөж ярилаа. Энэ бол нэлээн олон гишүүд цаашдаа орон нутгийн сонгуулийг намаар нь хуваахгүйгээр яг өөрөө удирдах ёсны  хэлбэр рүү ойртуулъя, зөвлөлийнх нь хэлбэрээс ангид болгоё гэж Үндсэн хуулийн зарчмыг л өөрчлөх гэж оролдсон шүү дээ. Гэтэл одоо нийслэлийн маань сонгууль тусдаа болчихоод явж байгаа нь эргээд бид нар уулзах цаг нэгдэнэ шүү гэдгийг зориуд протоколд үлдээе гэж бодож байгаа юм.


Ер нь энэ гишүүнчлэлгүй болох асуудлыг цаашдаа хөндөх болов уу гэж бодож байна. Хамгийн гол нь Байнгын хороонд бүлэг завсарлага авахгүй болох асуудлаа хэлэлцүүлбэл яасан юм бэ гэж бодож байна.


Д.Дэмбэрэл: Баярлалаа.  Одоо санал хураалт явуулъя. Орон нутгийн сонгуулийн тухай хуульд нэмэлт, өөрчлөлт оруулах тухай хуулийн нэгдсэн төслийн талаарх зарчмын зөрүүтэй саналын томъёолол

Төслийн З дугаар зүйлийн 6 дахь хэсэг буюу 8 дугаар зүйлийн Орон нутгийн Хурлын ээлжит сонгуулийн санал авах өдөр нь Сонгуулийн жилийн 10 дугаар сарын эхний хагасын аль нэг Ням гаригт байна гэсэн 8.2 дахь хэсгээс бусад зүйл, хэсэг, заалтыг төслөөс хасах нь зүйтэй гэж Улсын Их Хурлын гишүүн Д.Дондог, Ж.Батсуурь, Р.Раш, Баярсайхан. Х.Тэмүүжин нар санал гаргасныг Төрийн байгуулалтын байнгын хороо дэмжсэн саналыг дэмжье.


70 гишүүн санал хураалтад оролцож, 63 гишүүн зөвшөөрч, 90,0 хувийн саналаар дэмжигдлээ.


Ж.Сүхбаатар: Саяны зөвхөн сонгууль зарлахтай холбоотой асуудал дээр өөрчлөлт орж байгаа болохоор бид нар Байнгын хороон дээр зарчмын зөрүүтэй санал гээд анхны хэлэлцүүлэг хийчихсэн. Тийм учраас би горимын санал гаргаад, анхны хэлэлцүүлгээр энэ асуудлыг батлуулах боломжийг хуралдаан даргалагчийг бүрдүүлж өгөөд, шийдэж өгөөч гэж хүсэх байна.

Д.Дэмбэрэл: Хуулийн төслийг анхны хэлэлцүүлгээр нь баталъя гэсэн Сүхбаатар гишүүний горимын саналыг дэмжье.


70 гишүүн санал хураалтад оролцож, 52 гишүүн зөвшөөрч, 74,3 хувийн саналаар анхны хэлэлцүүлгээр батлах нь зүйтэй гэсэн санал дэмжигдлээ.


Монгол Улсын хууль

Орон нутгийн Хурлийн сонгуулийн тухай хуульд өөрчлөлт оруулах тухай
1 дүгээр зүйл. Орон нутгийн Хурлын сонгуулийн тухай хуулийн 8 дугаар зүйлийн 8.2 дахь хэсгийг дараах байдлаар өөрчлөн найруулсугай:

8.2.Орон нутгийн Хурлын ээлжит сонгуулийн санал авах өдөр нь Сонгуулийн жилийн 10 дугаар сарын эхний хагасын аль нэгэн Ням гаригт байна.

2 дугаар зүйл. Энэ хуулийг батлагдсан өдрөөс нь эхлэн дагаж мөрдөнө гэсэн хуулийг баталъя.

70 гишүүн санал хураалтад оролцож, 67 гишүүн зөвшөөрч, 95,7 хувийн саналаар хууль батлагдлаа.

Энэ хуулийн эцсийн найруулгыг сая миний уншсантай холбогдуулж үг хэлэх гишүүн байна уу? 

Р.Гончигдорж: Би хоёр зүйлийг хэлье. Нэгдүгээрт,  Байнгын хороон дээрээ энэ анхны хэлэлцүүлгээр баталъя гэсэн горимын санал гараагүй тохиолдолд Их Хурал дээр горимын санал гаргаж болохгүй. Ийм байдал өчигдөр ч ажиглагдсан, энэ нь ч зөв. Би юунд санаа зовж байна вэ гэхээр, бас дахиад хашир хүн гэж хаширсан хүнийг хэлнэ гэдэг шиг, Улсын Их Хурлын сонгууль маань сайхан батлагдаад, сонгууль руу орж явсан чинь Цэц дээр асуудал үүсээд, бид нар цэц асуудлыг ийм болгосон учраас өнөөдөр  28-ын жагсаалтыг гаргах тухай асуудал маань өөрөө хамгийн хүндрэлтэй болчихоод байгаа шүү дээ. Өмнө хуулиар тэртэй тэргүй тойрог дээр өрсөлдөж 28-аас дээш хувиа авсан улсууд аяндаа жагсаалтаар тодорхойлогдох л байсан, тэгж л бодож улс төрийн бодлогоороо хийсэн шүү дээ. Гэтэл бидний хүлээгдээгүй бодлого руу өнөөдөр 28-ын жагсаалтыг хэрхэн гаргах вэ гэдэг асуудал дээрээ тулчихаад байна шүү дээ. яг үүн шиг  энэ хууль орон нутгийн сонгууль сайхан болох гээд явж байтал гэнэтхэн үүнийг харсан чинь ерөөсөө хуулиа зөрчөөд анхны хэлэлцүүлгээр баталъя гэсэн горимын санал Байнгын хороон дээр байхгүйгээр энэ хууль батлагдсан байна. Улсын Их Хурал хууль дээдлэх зарчмаа зөрчсөн байна гээд нэг иргэн Цэц рүү өгчихнө. Гэнэтхэн санаж өгдөг шүү дээ, гэхдээ цагийг нь тохируулж өгдөг шүү дээ. Бид нар бүгд мэднэ шүү дээ. Тэгтэл энэ асуудал маань яах ч аргагүй болно, Сүхбаатар дарга аа. Уг нь Байнгын хороон дээр ярихдаа тэр горимын саналаа гаргачихаад, Байнгын хороон дээр гаргасан саналын дагуу бид орвол асуудалгүй л байхгүй юу? бид нар үүнийгээ ямар ч зөрөөд байх юм байхгүй, үүнийгээ нэг мөр болгоод Байнгын хороо энэ хооронд маш хурдхан хуралдаад  эцсийн хэлэлцүүлэг нь ороод ирлээ гээд баталбал.
Завсарлага авах дээр Ерөнхий сайд аа, энэ бүх бүрэн эрхийн хугацааны 4-5 Их Хурлын үед энэ завсарлага авах асуудал их олон яригдаж байгаа.  2008 оны сонгуулийн өмнө завсарлага авах тухай асуудлыг хязгаарлах тухай асуудал Батбаяр, Нямдорж хоёрын хооронд ярьсан яриаг мэдэж байна.  Та нарыг олонхи болчиход бид нар цөөнх болчихоод энэ завсарлагын эрхээ эдэлнэ гэж байгаад үүнийг өөрчлөөгүй. Одоо асуудал яг тэр хуулиараа давтагдаад  2012 оны сонгуулийн өмнө за одоо та нар олонх болчихож магадгүй, тэгвэл дахиад энэ эрхийг чинь одоо нэг эдлээд өгье гэж. 4 жил өөрсдөө завсарлага авчихаад гэдэг Ерөнхий сайдын буюу МАН-ын даргын үг бол тэгж сонсогдож байна шүү дээ. Та нар 4 жил завсарлага авчихаад, яагаад дараагийн 4 жил бид нар завсарлага авах эрхийг эдэлж болдоггүй юм бэ гэж хэлж байгаа юм шиг сонсогдож байна шүү дээ Ерөнхий сайд аа. Тийм учраас энэ асуудлаа шийдчих хэрэгтэй.  Энэ бол Монголын парламентын эрх ашиг шүү. Баярлалаа. Одоо асуудлаа  шийдчих хэрэгтэй. Парламент гацахгүй явдаг хэрэгтэй. Би 1996-2000 оны Их Хурлын дарга байсныхаа хувьд энэ зовлонг сайн мэдэж байна. Тийм учраас энэ зовлонгоос бүгдээрээ гарцгаая, одоо яръя.

Д.Дэмбэрэл: Хариулт өгөөд байх юм байхгүй. Дараагийн бүрдэл Улсын Их Хурал энэ асуудлаа чуулганы эхэнд шийдчихье гэж сая Ерөнхий сайд хэллээ. Болноо, дараагийн Их Хурал удахгүй бүрдээд ирнээ, асуудлаа шийдээд явна, санаа зоволтгүй гишүүд ээ.

Орон нутгийн сонгуулийн тухай хуульд өөрчлөлт оруулах тухай хуулийн эцсийн найруулгыг сонслоо.

Эрхэм гишүүд ээ, бид нар чуулганы хуралдааныг завсарлуулахтай холбогдсон ажиллагаанд оръё.


Улсын Их Хурлын эрхэм гишүүд ээ,

            Улсын Их Хурлын ээлжит сонгуульд оролцохын өмнөхөн Улсын Их Хурлын нэгдсэн чуулганыг завсарлуулах шаардлагатай боллоо. Энэ мөчид ажил үйлсийнхээ талаар гишүүд та бүхэнд хандаж хэдэн зүйл хэлье.

            Өнгөрч байгаа он жилүүд амар, хялбар байгаагүй, хүнд хэцүү зүйл, бэрхшээл олон тулгарлаа. Ажилгүйдлийн түвшин өндөр, хүн амын нэг хэсгийн амьжиргаа доогуур, 2009-2010 онд зудаар 10 сая мал хорогдож, санхүү эдийн засгийн хямрал нүүрлэсэн нь сонгогч олон, ард түмэнд ч бас амар хялбар байгаагүй.

Үүнийг бид давж туулсан. Шийдэл болгонд Улсын Их Хурлын гишүүд өөрийн гэсэн жинтэй хувь нэмрээ орууллаа. Иймээс ч чамлахааргүй амжилтад хүрсэн. 
              Нэг. Улс орны нүүр царай эдийн засгийн амжилтад суурилдаг аа. Энэ үүднээс авч үзвэл, эдийн засгийн үсрэнгүй хөгжлийн ирээдүйтэй суурийг манай парламент тавьж чадлаа. 
Эдийн засгийн хурдацтай өсөлт өнгөрсөн онд 17 хувь болсон бол ирэх жил 19 хувьд хүрч хурдаа нэмэх нь. Улсын нэгдсэн төсөв 7.5 их наяд төгрөг болно. Энэ тоо дөрвөн жилийн өмнө 2.1 их наяд төгрөг байв.  2013 оны төсвийн хүрээ, 2014-2015 оны төсөөллийг саяхан бид ингэж батлав.

Бүрэн эрхийн 4 жилийн хугацаанд Улсын Их Хурлын эдийн засаг, төсөв, мөнгөний зөв бодлого явуулсныг ажлын үр дүн харуулж байна. Эдийн засгийн өндөр өсөлт, түүний дүнг урьдчилан харж төлөвлөснийг дутуу ойлгосноос үүдэлтэй олон янзын шүүмжлэл, таамаглал гарч байлаа. "Төсвийн тэлэлт", "эдийн засгийн халалт", үнэ, инфляцийн хөөрөгдлөөр далайлгаж байсан шиг нөхцөл байдал манай оронд үүсээгүй юм. Энэ талаархи манай эдийн засагчид, судлаачид, олон улсын байгууллагын мэргэжилтний сэрэмжлүүлэг, санал бодлыг бид анхааран үзэж эдийн засаг, мөнгө, санхүү, зээлийн бодлогод тусгаж байлаа. 
              Хоёр. Монгол Улсад бүтээн байгуулалтын ажлыг өрнөлттэй явууллаа. Дөрвөн жилд  3 их наяд төгрөгийн хөрөнгө оруулалт хийгдлээ. 1486 км засмал зам барьж, 1456 км замыг эхлэн тавьж байна. Мөн эрчим хүчний 120 дэд станц бүхий 5634 км өндөр хүчдлийн шугамыг барьжээ. Оюутолгой, Таван толгойн стратегийн ордуудыг эдийн засгийн эргэлтэд оруулав. Жижиг, дунд үйлдвэрлэл хөгжих үндсийг бодитой тавив. Энэ бүх амжилт нь эрх зүйн болон санхүүгийн таатай орчин бүрдүүлсэний үр дүн юм. 
              Гурав. Өнгөрч байгаа жилүүдэд манай орны иргэдийн амьдрал ахуйд тодорхой ахиц өөрчлөлт гарсан. Зах зээлийн харилцааны нөхцөлд эдийн засгийн урамшууллыг чадамгай ашиглалаа. Мал аж ахуйн бүтээгдэхүүний урамшуулалд сүүлийн 3 жилд 40 тэрбум, газар тариаланчдын урамшуулалд 50 шахам тэрбум төгрөг олгогджээ. Үр дүн нь ямар байна гэвэл энэ оны төлийг нь оролцуулаад 50 сая мал малчдын хотонд байна. Үр тариа, төмс, хүнсний ногооны ургацаар улс орон өөрийгөө хангах боллоо.

              Өрхийн сарын дундаж орлого 2008 оныхоос 2.2 дахин нэмэгджээ. Малчдын амьжиргааны үндэс болсон малын үнэ бараг 3 дахин өсч, гурилын үнэ 4 жилийн өмнөхөөс кг нь 100 төгрөгөөр буурчээ. Ер нь төрөөс авсан арга хэмжээний үр дүнд малчин, тариаланчид сэтгэл өег байгаа гэдэгт бид итгэлтэй байна.

Улсын хэмжээгээр 2008 онд дундаж цалин 250 мянган төгрөг байсан бол 500 мянган төгрөг болж 2 дахин нэмэгджээ. Төсөвт байгууллагад ажиллагсдын сарын цалин 300 мянган төгрөгөөс 630 мянган төгрөгт хүрлээ. Ахмадын тэтгэвэр 2.2 дахин өсч доод хэмжээ  нь 2008 онд 80 мянган төгрөг байснаа 180 мянган төгрөг боллоо. Оюутнууд сар тутам 70 мянган төгрөгийн тэтгэлэгтэй суралцаж байна. Иргэдэд 1.5 сая төгрөг олгох амлалт биеллээ олж байна. 250 мянган хүн шинээр ажлын байртай боллоо. 
              Дөрөв. Нийгэмд шударга ёс тогтоох гэсэн иргэд, иргэний нийгмийн байгууллагын санал, шаардлагад тулгуурлан Улсын Их Хурал энэ талаар ёс зүйн дүрэм, сонирхлын зөрчил зэрэг хэд хэдэн чухал хууль, шийдвэр гаргасан юм. Ёс зүйтэй, соёлтой төр л иргэдийн эрх, ашиг сонирхлыг хамгаалж, түүнийг нь баталгаажуулдаг аа.

              Хээл хахууль, авилгатай шийдвэртэй тэмцэл явууллаа. Энэ талаархи эрх зүйн орчинг чамбай бүрдүүлсэн. Төрийн албан хаагчид ёс зүйтэй, зүрх сэтгэлийн дуудлагаар ажилладаг байх, тэднийг мөнгө, сонирхолд хөтлөгдөхөөс салгахыг бид хүсэж, тэр зорилгодоо хүрэх өндөр шаардлага тавьж ажилласан. 
Тав. Улсын Их Хурал Засгийн газрыг үйл ажиллагаагаа явуулах боломжоор бүрэн хангаж өгсөн. Хамтарсан засгийн газар байгуулж ажиллуулсан нь алдсанаасаа оносон нь хавьгүй их гэж үзэж байна. Энэ явцад бид улс төрийн тогтвортой байдлыг хангаж хамтарч ажиллах улс төрийн менежерүүд болж чадсан. Үүнд Монгол Улсын Ерөнхий сайд С.Батболд, түүний танхимын гишүүдийн идэвхи зүтгэл чамлахааргүй байсныг тэмдэглэж байна. Банк, статистик, санхүүгийн зохицуулах хороо болон аудитын байгууллагын ажиллагаа жигд сайн байлаа.

              Зургаа. Улсын Их Хурал дотооддоо хяналтгүй гэсэн эргэлзээ иргэдэд байсан, одоо ч байгаа байх. Үүний хариуд Улсын Их Хурлын үйл ажиллагааг бид нээлттэй болгож, чухамдаа сонгогч иргэд хяналт тавих эрхийг нь хангасан билээ.

             Улсын Их Хурлын гишүүд бид өөрсдөө сонгогчдын өмнө ил тод байлаа. 32 телевиз, 3 радио, 33 сонин, 16 цахим хуудас, мэдээллийн 8 агентлагийн сурвалжлагч нар Улсын Их Хурлын үйл ажиллагааг байнга сурвалжилж байв. Сонгогчид бидний алдаа оноог дэнсэлж, зонхилох тохиолдолд хатуугаар шүүмжлэн шаардлагаа тавь байв. Улсын Их Хурлын гишүүд бидний хийсэн бүтээсэн нь иргэд сонгогчид та бүхэнтэй хамтдаа хийж бүтээсэн зүйл юм шүү.

Улсын Их Хурал бол ард түмний төлөөлөл, ард түмний тусгал. Улсын Их Хуралд гарч байгаа бэрхшээл, ололттой бүхэн энэ утгаараа ард түмэнд хамаатай юм. Улсын Их Хурал бүрэн эрхийн 4 жилийн хугацаанд бие даасан 111 хуулийг гаргаж, 484 хуульд нэмэлт, өөрчлөлт оруулж, 350 тогтоол, 35 бодлогын баримт бичиг, 59 олон улсын гэрээ хэлэлцээрийг баталжээ. Хууль баталсан тоо хэмжээгээр бид чамлалтгүй амжилт тогтоов. Гэхдээ хуулийг чандлан хэрэгжүүлэх чадамж, зохион байгуулах арга ажиллагаандаа ахиц гаргах шаардлагатай байна. 
Би энд бүх ажлыг тайлагнан хэлэх гээгүй байна. Тийм зорилго ч тавиагүй. Харин Улсын Их Хурлын гишүүд та бүхэн сонгогчиддоо ажлынхаа ололт амжилт, бэрхшээл дутагдлын талаар  дэлгэрүүлэн тайлагнах биз ээ. Аймаг, сум, бүс нутаг хөгжил дэвшилд тэмүүлж байна. Хүмүүс сэтгэл тайван амьдралыг хүсч байна. Улс оронд дэг журам, сахилга, зохион байгуулалтыг өндөржүүлэх шаардлага бий. Улсын Их Хурлын гишүүд Та бид бүрэн эрхийн хугацаанд үүргээ биелүүлсэн эсэхэд ард түмэн дүнгээ тавих биз ээ.

Долоо. Ардчилсан сонголтын ололтыг алдахгүй байхын үнэ цэнэ юугаар ч хэмжишгүй их ээ. Монголын ард түмэн энэ ололтыг зөв ашиглахад суралцаж байна.

Улс төрийн бүх нам, иргэний нийгмийн байгууллагууд, нийт сонгогчдын анхаарал Улсын Их Хурлын болон Нийслэлйн иргэдийн төлөөлөгчдийг сонгох сонгуульд төвлөрөх боллоо. Саяхан Монгол Улсын Ерөнхийлөгч Ц.Элбэгдорж сонгуулийн ажлын явцтай танилцан сонгууль шударга явагдана гэдэгт итгэл үнэмшилтэй байгаагаа илэрхийлсэн юм. 

Сонгууль шударга болдогийг бусад улс орнуудад үлгэр жишээ болохуйцаар Улсын Их Хурлын энэ удаагийн сонгуулийг зохион байгуулах хэрэгтэй байна. Нам, эвслээс нэр дэвшүүлэх ажиллагаа хуулийн хүрээнд хэр хариуцлагатай явагдахаас эцсийн үр дүн шалтгаална. Ард түмний сонголтыг хэн нэг этгээд өөртөө ашигтайгаар өөрчлөх хууль бус оролдлого гаргуулахгүй байх ёстой. 
Нэр дэвшигч болон нэр дэвшүүлэгч намууд хэн боловч сонгогчдыг эд бараа, мөнгө төгрөг, бэлэг сэлт, үндэслэлгүй хоосон амлалтаар өөртөө татах боломжгүйг Улсын Их Хурлын сонгуулийн хуулиас тодорхой харж болно. 
Иргэний нийгмийн байгууллагууд сонгуульд хяналт шинжилгээ хийх, сонгогчийн боловсрол, мэдлэгийг дээшлүүлэх, тэдний эрхээ хэрэгжүүлэхэд тодорхой үүрэг гүйцэтгэн оролцох хуулийн эрхээр хангагдсан нь сонгуулийг урьд урьдынхаас амжилттай явуулах бас нэг үндэс гэж үзэж байна.

 
Найм. Монгол улс 13 оронтой дипломат харилцаа шинээр тогтоосноор дэлхийн 163 улстай дипломат харилцаатай боллоо. Их хөршүүдээс гадна олон оронтой түншлэлийн харилцаа тогтоосон. Монголын ардчиллыг дэмжиж, манай орны хөгжил дэвшилд тусласан улс орнууд болон олон улсын байгууллага, мэргэжилтнүүдэд Улсын Их Хурал талархаж байна.

Гадаад ертөнцөд сонгуультай холбон цуурхаж байгаа мэдээллийг өдөр тутмын зарим хэвлэл болон интернэтийн сайтуудаас бид харж байна. Тэнд Улсын Их Хурлын сонгуулийг "будлиантай болно", "улс төрийн тогтворгүй байдал монголд үүснэ" гэсэн билэггүй мэдээлэл цөөнгүй гарах болсонд харамсаж байна. Алив улс орны дотоодын ялих ялихгүй зөрчлийг ашиглан ялангуяа сонгуулийн үед тэр орны дотоод хэрэгт хөндлөнгөөс оролцох нь нэн зохисгүй зүйл ээ.

Энэ цаг үед монгол хүн бүр эв эеийг хичээж, улс орон, үндэснийхээ эрх ашгийг дээдлэн нэгдмэл байдлыг хангахын төлөө чармайх хэрэгтэй. Хүчээ нэгтгэвэл бид бэрхшээлтэй бүхнийг давж чадна. 6 дугаар сарын 28-ны ажлын өдрийг амралтын өдөр болгон иргэд сонгуульд оролцох эрхээ эдлэх боломжоор хангаж байна. Сонгуульд иргэн бүрийн оролцоо санаачлага нэн чухал. Сонгогчдын шийдвэр мэргэн болно гэдэгт итгэж байна.

Эрхэм гишүүд ээ,  

Улсын Их Хурлын энэ удаагийн хаврын чуулган төлөвлөсөн бүх асуудлаа шийдвэрлэлээд байна.

Сонгуулийг товлон зарлаж, нэр дэвшихтэй холбоотойгоор Улсын Их Хурлын хаврын чуулганыг түр завсарлуулахаар шийдвэр гаргаж байгаагаа гишүүддээ мэдэгдэе.

Та нарынхаа сонгуулийн ажилд амжилт хүсье.


Та бүхэнд баярлалаа./Алга ташив/.

Хүрэлцэн ирсэн бүх хүмүүст баярлалаа. Та бүхэнд ажлын амжилт, сайн сайхныг хүсье.


Хуралдаан 12 цаг 20 минутад өндөрлөв. 


 Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 





Д.ЦЭНДСҮРЭН
1

